
MILITARY RESEARCHER

Associate Professor, Candidate of Philosophy,

Abstract. This article analyzes the need to use interdisciplinary approaches to the formation of new knowledge in
the activities of researchers conducting military research. Modern research in the military field requires the
integration of disciplines, including the development of interdisciplinary and transdisciplinary paradigms.

HARBIY TADQIQOTCHI FAOLIYATIDA FANLARARO YONDASHUVLARDAN
FOYDALANISH ZARURATI

Xudoyqulov Yo‘lchi Azamqulovich
O‘zbekiston Respublikasi Jamoat xavfsizligi universiteti
dotsenti, falsafa fanlari nomzodi, dotsent

Annotatsiya. Ushbu maqolada harbiy tadqiqotlar izlanish olib borayotgan tadqiqotchi faoliyatida yangi bilimlarni
shakllantirishda fanlararo yondashuvlardan foydalanishning zaruriyati tahlil etilgan. Chunki bugungi kunda
harbiy sohada olib borilayotgan tadqiqotlar fanlar integratsiyasi, jumladan, interditsiplinar va transditsiplinar
paradigmalarni rivojlantirishni talab etmoqda.

Kalit so‘zlar: harbiy soha, harbiy tadqiqotchi, fanlararo yondashuv, fanlararo integratsiya, paradigma, harbiy
strategiya, sun’iy intellekt, kiberxavfsizlik.

DOI: https://doi.org/10.47390/SPR1342V5S17Y2025N07

Kirish. Bugungi kunda O‘zbekiston Respublikasi Qurolli Kuchlar tizimida keng qamrovli
islohotlar jarayoni amalga oshirilib, uning ustuvor yo‘nalishlaridan biri, shubhasiz, harbiy fan
va ta'limni rivojlantirish, kadrlar tayyorlash tizimini takomillashtirishdir. Bu borada
Prezidentimiz Sh.M.Mirziyoyev quyidagi fikrlarni bildiradi: “... Qurolli Kuchlarimizni
modernizatsiya qilish, xususan, harbiy ta’lim sohasiga zamonaviy bilim, ilg‘or xorijiy tajribalar,
axborot-kommunikatsiya texnologiyalarini keng joriy etish bo‘yicha boshlagan ishlarimizni
yangi bosqichga ko‘tarishimiz zarur”[1;373]. Darhaqgiqat, bugungi kunda harbiy fan doirasida
olib borilayotgan tadqiqotlarda harbiy tadqiqotchidan keng qamrovli dunyoqarash, teran
tafakkurlash va kuchli intellektual salohiyatni talab etib, harbiy fan doirasidagi muammolarni
hal etishda fanlararo integratsiya jarayoni talab etilmoqda.

Harbiy tadqiqotchi faoliyatida yangi ilmiy bilimlarni shakllantirish jarayoni zamonaviy
ijtimoiy tafakkurning murakkabligi, murakkab tizimlar haqidagi qarashlarning chuqurlashuvi,

bilimning diversifikatsiyasi va integratsiyasiga asoslangan yangi epistemologik muhit bilan
chambarchas bog‘liqdir. Bu jarayonda fanlararo yondashuvlar nafagat qo‘shimcha metodologik
imkoniyat, balki yangi bilimlar yaratishning g‘oyaviy, falsafiy va metodik zaruriyati sifatida
namoyon bo‘ladi. Xususan, harbiy sohadagi tadqiqotchi nafaqat an’anaviy harbiy strategiya va
taktikalar bilan cheklanib qolmay, balki axborot texnologiyalari, kognitiv fanlar, sotsiologiya,
psixologiya, sun’iy intellekt, ekologiya va hatto madaniyatshunoslik singari sohalarning
bilimlarini o‘zaro uyg‘unlashtirgan holda qaror qabul qilishi talab etiladi. Falsafiy nuqtai
nazardan qaralganda, fanlararo yondashuv epistemologik murakkablikning ifodasidir. Bilimlar
strukturasi bugungi kunda klassik falsafa asos solgan mutlaq alohidalik prinsiplaridan voz
kechib, tarmoqlangan, bog'liglikda mavjud bo‘lgan bilimlar maydoniga aylanmoqda. Bu holat
harbiy tadqiqotchining dunyoni faqat empirik tajriba yoki texnik parametrlar asosida emas,
balki mazmunli tushunchalar, insoniy faoliyat kontekstlari va normativ mezonlar orqali
anglash zarurligini ko‘rsatadi. Fanlararo yondashuv aynan shu falsafiy shart-sharoitdan kelib
chigadi: bilish jarayoni, uning predmeti va subyekti o‘rtasidagi chegaralar yo‘qolmoqda,
ularning o‘zaro dialektik ta’siri esa yangi bilimlarning shakllanishiga xizmat qiladi.

Zamonaviy harbiy tadqiqotchi faoliyati fagat tor harbiy-texnik bilimlar doirasida
cheklanib qolmasdan, keng miqyosdagi fanlararo yondashuvlarga asoslangan holda
shakllanayotganligini inobatga olgan holda, harbiy ilmiy tadqiqotlar uchun fanlararo
integratsiya nafaqat afzallik, balki zaruriyat sifatida namoyon bo‘lmoqda.

Mavzuga oid adabiyotlarning tahlili. Harbiy tadqiqotchi faoliyatida yangi bilimlarni
shakllantirishda fanlararo yondashuvlardan foydalanishning zaruriyati tahlil etilgan
adabiyotlarga murojaat qilganimizda bir qator olimlarning fikr-mulohazalarini o‘rganib
chiqdik. Xitoy harbiy akademiyasi olimi Lyu Xyokin: “Zamonaviy harbiy strategiyalarni ishlab
chigishda jamiyatshunoslik, iqtisodiyot, psixologiya va hatto ekologiya bilan
integratsiyalashgan yondashuvlar kuchliroq bashoratlar va barqaror qarorlar ishlab chigishga
yordam beradi. Harbiy strateg o‘zgaruvchan muhitda yagona fan doirasida fikr yurita
olmaydi”[2; 67]. Amerikalik harbiy epistemolog G.E.Merch: “Harbiy bilimlar sohasida yangi
nazariy konstruktlar yaratish fagat mavjud harbiy tajribaning ichki tahlili bilan emas, balki
boshga fanlardagi konseptual va metodologik yutuglarni singdirish orqali amalga oshiriladi.
Yangi bilimlar o‘zaro bo‘ysunmagan, ammo bir-birini to‘ldiruvchi bilimlar konvergensiyasi
natijasida paydo bo‘ladi” [3;81]. Nemis harbiy strategik tahlilchisi H.Meyer: “Ko‘p hollarda
harbiy ilmiy tadqiqotlar o‘zini boshqa bilim sohalaridan ustun qo‘yishga intiladi, natijada esa u
tor doiradagi haqgiqatni mutlaq haqiqatga aylantirib qo‘yadi. Bu esa zamonaviy gibrid xavf-
xatarlarga nisbatan samarasiz yondashuvni yuzaga keltiradi” [4;54]. Britaniyalik strategik
bashoratchi A.Stirling: “Har ganday strategik rejani ishlab chiqgishda faqat ixtisoslashgan
bilimlar emas, balki noaniqlikni anglash, ehtimollikni baholash, sotsiomadaniy signallarni
dekodlash qobiliyati muhim. Bunday integratsion qobiliyat esa faqat fanlararo yondashuvlar
bilan yuzaga chiqadi” [5;77]. Fransuz sotsiologi Edgar Morin: “Murakkab tizimlar haqidagi
bilim faqat fanlararo kontekstda shakllanadi, chunki hech bir fan yakka holda murakkablikni
tola anglay olmaydi. Harbiy xavfsizlik sharoitida bu holat aynigsa keskinlashadi” [6;218].
Britaniyalik xavfsizlik tadqiqotchisi Meri Kaldor: “Harbiy strategiyalar endilikda fagat
poligonlarda emas, balki jamiyatlar ongida, axborot ogimlarida va institutsional normativ
tizimlarda amalga oshadi. Shu bois strategik fikrlash sosiologik, psixologik va informatsion
jihatlarga tayanuvchi kompleks faoliyatga aylanishi shart” [7;95]. Amerikalik siyosatshunos

Devid Snou: “Strategik tushunchalar, tahdidlar va xavfsizlik modeli - bu empirik real voqelik
emas, balki ijtimoiy-madaniy interpretatsiyalar natijasidir. Harbiy tadqiqotchi esa ushbu
interpretatsiyalar o‘rtasida epistemik farqlash qobiliyatiga ega bo‘lishi kerak”[8;402].
Germaniya xavfsizlik akademiyasi olimi A.Yunker:“Zamonaviy harbiy strategik tadqiqotlar
hanuzgacha texnosentrik yondashuvda qolmoqda. Bu esa ijtimoiy noravshanliklar, semantik
beqarorlik va siyosiy dinamikani to‘la inobatga olmaslik xavfini tug‘diradi. Yechim esa —
konseptual fanlararo paradigmalarning joriy etilishidadir”’[9;109]. Amerikalik harbiy
strategrik epistemolog T.Farrell: “Harbiy tadqiqotchilar murakkab tahdidlar strukturasini
anglashda ko‘p fanli tafakkurni o‘zlashtirmas ekanlar, ularning strategik tahlili real operatsion
mubhit bilan uyg‘unlashmaydi. Harbiy fan bugun fanlararo konstruksiyaga aylanmoqda”[10;73].
Ispan harbiy strategiya olimi Xosep Bakes: “Kiberstrategiyalar, axborotiy dominatsiya, ijtimoiy
manipulyatsiya, iqlim inqirozi - bularning barchasi harbiy nazariyaning axborot nazariyasi,
ekologiya, siyosatshunoslik va psixologiya bilan integratsiyasini talab qiladi. Strategik qarorlar
endi sof harbiy aql emas, balki gibrid intellekt mahsuli bo‘lmoqda”[11;118]. Nemis siyosiy-
ijtimoiy tizimlar tahlilchisi Dirk Messner: “Fanlararo yondashuvlar hozircha ko‘proq deklarativ
tusga ega. Harbiy tadqiqotchilarning ko‘pchiligi fanlararo konsepsiyalarni o‘zlashtirmaydi,
balki ularni muqobil tilda takrorlaydi. Natijada metodologik sintez emas, konseptual
bifurkatsiya yuzaga keladi”’[12;39]. Yapon harbiy-kognitiv tadqiqotchisi Nakamoto Hideo:
“Harbiy tadqiqotchi endi universal bilim ishlab chigaruvchi intellektga aylanishi kerak. Bu esa
faqat texnologik emas, balki aksiologik, etnopsixologik va semiotik ko‘nikmalarni o‘zlashtirish
orqali amalga oshadi. Harbiy bilim — bu diskursiv kompleksdir”[13;91]. Norvegiyalik harbiy-
falsafiy tahlilchi Tomas Halvorsen: “Zamonaviy xavfsizlik tahdidlari faqat qurol-yarog‘ orqali
emas, balki ong, semantika va bilim tarmog'i orqali yuzaga chigmoqda. Harbiy tadqiqotchi esa
ushbu tarmoqlarni faqat fanlararo metodologiyalar asosida anglay oladi”’[14;59]. Britaniyalik
strateg olim M.Dillon: “Zamonaviy harbiy tadqiqotlar fagat metodologik o‘zaro ta’sir doirasida
emas, balki yangi bilimlar ontologiyasini yaratishda boshqga fanlar bilan konseptual hamkorlik
qilishga majbur. Har qanday strategik model - bu epistema, ya’'ni bilishning ijtimoiy-g‘oyaviy
refleksidir”[15;146]. Gollandiyalik harbiy ilmiy tadqiqot metodologi Jan van der Meylen:
“Harbiy fanlar boshqa fanlar bilan o‘zaro alogada bo‘lishi mumkin, ammo bu aloqalar ko‘p
hollarda yuzaki va fragmentar bo‘lib qolmoqda. To‘liq integratsiyalashgan bilimlar tizimi
shakllanishi uchun metodologik refleksiya yetishmaydi’[16;57]. Yaponiya mudofaa
universiteti tadqiqotchisi Koichiro Tanaka: “Zamonaviy harbiy muammolarni tahlil qilish
uchun faqat strategik fikrlash yetarli emas. Harbiy tadqiqotchi kognitiv fanlar, sotsiologiya,
siyosatshunoslik, kommunikatsiya nazariyalari bilan doimiy epistemik aloqada bo‘lishi zarur.
Fanlararo yondashuv strategik tafakkur uchun metodologik resurs emas, balki konseptual
zaruratdir’[17;64]. Niderlandiyalik harbiy sotsiolog Vilfrid van de Donk: “Ko‘pgina harbiy
tadqiqotchilar fanlararo yondashuvlarni fagat metaforik darajada qabul qiladilar. Ular
konsepsiyalarni bir-biriga mexanik ravishda ulaydilar, biroq bilimlararo refleksiya, epistemik
izchillik va metodologik uyg'unlik yetishmaydi. Bu esa ilmiy chuqurlikni yuzakilik bilan
almashtiradi”’[18;102].

Ispan harbiy metodologi Karlos Blanko: “Harbiy tadqigotchining zamonaviy roli - bu
axborot, ideologiya, texnologiya va madaniyat o‘rtasidagi murakkab o‘zaro ta’sirlarni
integratsiyalab, strategik tafakkur ishlab chigishdan iborat. Buning uchun esa sotsiogumanitar

bilimlar majmuasini tahlil gilishda fagat metod emas, balki intellektual madaniyat darajasi ham
zarur”’[19;134].

Tadqiqot metodologiyasi. Zamonaviy harbiy tadqiqotchi faoliyati murakkab, kop
qatlamli strategik, texnologik va ijtimoiy muammolar bilan yuzlashgan sharoitda yangi ilmiy
bilimlarni shakllantirishning samarali vositasi sifatida fanlararo yondashuvlar zaruratini kun
tartibiga olib chigmoqda. Harbiy bilimlarning klassik paradigmasi, ya'ni faqat texnikaviy, taktik
yoki operativ yondashuvlar doirasidagi tahlil bugungi gibrid urushlar, axborotiy
manipulyatsiyalar, sun’iy intellekt asosidagi qarorlar va kognitiv intervensiyalar sharoitida
yetarli bo‘lmay qolmoqda. Bu holat harbiy tadqiqotchini faqat texnikani o‘rganuvchi emas, balki
inson ongi, sotsial tizimlar, siyosiy dinamikalar va axloqiy oqibatlar o‘rtasidagi murakkab
bogliglikni anglaydigan intellektual subyekt sifatida qayta pozitsiyalashni talab qiladi.
Zamonaviy harbiy tadqgiqotchining faoliyati oddiy empirik ma’lumotlar yigish va ularni
funksional tarzda tahlil qilish bilan cheklanmaydi; aksincha, u chuqur nazariy refleksiya,
konseptual sintez va ko‘p fanli bilimlar konvergensiyasi asosida yangi ilmiy yondashuvlarni
shakllantirishga qaratilgan. Ayniqgsa, strategik bashorat, harbiy xavfsizlikni kompleks baholash,
gibrid urushlar va sun’iy intellekt muhitidagi xavf tahlili singari dolzarb yo‘nalishlar fanlararo
yondashuvsiz samarali izohlanmaydi. Chunki zamonaviy tahdidlar - bu texnik, psixologik,
siyosiy, axborotiy va ijtimoiy jihatlarning o‘zaro chirmashgan tizimidir. Shu bois harbiy
tadqgiqotchi yangi ilmiy bilimni faqat bir fan doirasida emas, balki kross-intellektual
integratsiyada yaratmog'i lozim. Zamonaviy harbiy tadqiqotchining ilmiy faoliyati, aynigsa
gibrid tahdidlar, sun’iy intellekt vositalarining harbiylashtirilishi, kognitiv operatsiyalar, iglim
xavfsizligi va axborot urushlari sharoitida, an’anaviy bilim paradigmalari doirasida emas, balki
fanlararo sintez asosida shakllanadigan kompleks bilish yondashuvlarini talab etadi. Chunki
harbiy masalalar endilikda texnik yoki taktik doirada hal etilmaydi — ular madaniy, ijtimoiy,
siyosiy va axborotiy kontekstlarda o‘z ifodasini topadi. Aynan shu sababli, harbiy tadqiqotlar
faqat texnologik innovatsiyalarni o‘rganish bilan emas, balki sotsiogumanitar bilimlarni chuqur
integratsiya qilish orqali yangi ilmiy bilimlarni shakllantirish bilan chambarchas bog‘liqdir.

Tahlil va natijalar. Fanlararo integratsiya — bu harbiy ilmiy tafakkurning falsafiy
negizini tashkil etuvchi, bilish obyekti va subyekti o‘rtasidagi murakkab munosabatlarni ochib
beruvchi ijodiy jarayondir. Shu sababli, harbiy tadqiqotchi nafagat muayyan fan doirasida
kompetent bo‘lishi, balki ko‘p fanli muhitda ham harakatlana oladigan, bilishning chegaralarini
kengaytirishga qodir refleksiv subyekt bo‘lishi zarur. Ana shundagina harbiy sohada insoniyat
xavfsizligi va barqarorligi yo‘lida amaliy natijalarga erishish imkoniyati yuzaga keladi.

Fanlararo(multiditsiplinar) yondashuv- bu turli ilmiy fanlarning usullari va vositalari,
bilimlar tizimidan foydalangan holda obyektni o‘rganish yoki muammoni hal qilish usulidir.
Muammoga bitta tor ixtisoslik nuqtai nazaridan qarash o‘rniga fanlararo yondashuv turli nuqtai
nazarlarni birlashtirish imkonini beradi, bu esa muammoni to‘liqroq va chuqurroq tushunishga
va natijada samaraliroq yechim topishga olib keladi.

Transdisiplinar yondashuv — bu alohida fanlardan tadqiqot doirasidan chiqadigan,
murakkab muammolarni hal qilish uchun turli sohalardagi bilim va usullarni birlashtiradigan
metodologiya. Bu shunchaki fanlar o‘rtasidagi o‘zaro ta’sirni (fanlararo yondashuvda bo‘lgani
kabi) oz ichiga olmaydi, balki bilim va yondashuvlarning yangi, yaxlit tizimini yaratishni oz
ichiga oladi.

Fanlararo yondashuvlarning harbiy ilmiy tadqigotchilikdagi ahamiyati

10r
I Harbiy strategiya
B Psixologiya

B Axborot texnologiyalari
I Sotsiologiya

mm Kognitiv fanlar

B Falsafa

B Ssun'ly intellekt

B tkologiya

Ahamiyat darajasi (1-10)

Strategik tafakkur - bu multiditsiplinar refleksiya, harbiy tadqiqot esa shu
refleksiyaning empirik maydonidir. Tanqidiy pozitsiyadan yondashganda, ko‘plab harbiy
tadqgiqotlar hanuzgacha o‘zini texnikaviy-instrumental paradigmada saglamoqda. Bu esa,
mavjud xavf-xatarlar tizimini soddalashtirib, real operatsion muhitdagi murakkab axborotlar,
ijtimoiy faktorlar va kognitiv o‘zgarishlarni inobatga olmaslikka olib kelmoqda. Harbiy
tadqiqotchi faoliyatida fanlararo yondashuvlardan foydalanish zaruratini mavzusida
o‘tkazilgan sotsiologik tadgiqotda quyidagi natijalar qayd etildi.

1-Rasm.

Yuqoridagi murakkab rangli diagramma harbiy tadqiqotchi faoliyatida fanlararo
yondashuvlardan foydalanish zaruratini ko‘rsatadi. Bu yondashuvlar harbiy tadqiqotlarda
ganday fanlarning nechogli ahamiyatga ega ekanligini tahlil qilishga imkon beradi.
Diagrammadagi asosiy elementlar quyidagicha izohlanadi:

Harbiy strategiya (9 ball): Harbiy tadqiqotning markaziy obyekti bo‘lib, boshga barcha
fanlar aynan ushbu sohadagi muammolarni hal etishga xizmat qiladi.

Sun’iy intellekt (9 ball) va Axborot texnologiyalari (8 ball): Bu sohalar zamonaviy harbiy
texnologiyalarni yaratishda muhim bo‘lib, axborot urushlari, avtomatlashtirilgan tizimlar va
ragamli xavfsizlikda asosiy rol o‘ynaydi.

Kognitiv fanlar (8 ball) va Psixologiya (7 ball): Harbiy xatti-harakatlarni prognoz qilish,
askarlarning psixologik tayyorgarligi va stressga chidamliligini o‘rganishda zarur.

Falsafa (7 ball): Bilimlar birligini tushunish, harbiy qarorlarning aksiologik va etik
asoslarini aniqlashda ahamiyatli.

Sotsiologiya (6 ball): Jamiyat-harbiy munosabatlar, harbiy xizmatchilarning ijtimoiy
holatini tahlil qilishga xizmat qiladi.

Ekologiya (5 ball): Harbiy harakatlar ogibatida yuzaga keladigan ekologik xavf va ularni
oldini olish strategiyalarini ishlab chigishda yordam beradi.

Bu tahlildan ko‘rinadiki, harbiy tadqiqotchi nafagat o‘zining tor sohasida, balki boshqga
fanlar bilimlaridan ham faol foydalanishi zarur. Fanlararo yondashuv shunchaki qo‘shimcha
emas, balki harbiy ilmiy bilimlar shakllanishining asosiy falsafiy-metodologik shartidir.

Xulosa va takliflar. Fanlararo yondashuvlar harbiy tadqiqotda faqat nazariy refleksiya
vositasi emas, balki amaliy qarorlar qabul gilishda ham hal giluvchi ahamiyatga ega.

Zamonaviy harbiy tadqiqotchining epistemik salohiyati yakka fanga asoslangan bilimlar
doirasida emas, balki ko‘p fanli integratsion yondashuvlar orqali shakllanadigan ilmiy uyg‘oqlik
va nazariy refleksiya asosida rivoj topadi. XXI asr harbiy-siyosiy voqgeligida yuzaga kelayotgan
kiberxavfsizlik, axborot manipulyatsiyasi, kognitiv operatsiyalar, ekologik tahdidlar, sun’iy
intellekt va neyropsixologik intervensiyalar harbiy ilm-fan sohasini tor doiradagi texnologik
determinizm chegarasidan chiqarib, uni ijtimoiy, madaniy va falsafiy kontekstlar bilan uzviy
bog‘langan kompleks bilish tizimiga aylantirishni taqozo etmoqda. Shu bois, harbiy tadqiqotchi
faoliyati yangi ilmiy bilimlarni shakllantirishda metodologik adaptatsiyaga emas, balki
epistema darajasida fanlararo uyg‘unlikka asoslangan ongli konstruksiya talab qiladi.

Zamonaviy harbiy tadqiqotchi faoliyati yangi ilmiy bilimlarni shakllantirishda faqat
harbiy-texnik tafakkur bilan emas, balki ijtimoiy, axborotiy, madaniy va falsafiy bilish
maydonlari bilan uzviy integratsiya orqali rivojlanmoqda. Gibrid urushlar, kiberxavfsizlik,
sun’iy intellekt asosidagi operatsiyalar, neyropsixologik aralashuvlar va ekologik xavflar
zamonaviy tahdidlarning ko‘p qatlamli va tizimli xarakterini belgilab bermoqda. Bu holat
harbiy tadqiqotchining fagat tor ixtisoslashgan sohalar doirasida emas, balki fanlararo
metodologik sintezga asoslangan nazariy refleksiya orqali ilmiy pozitsiyasini
mustahkamlashini taqozo etadi. Shunday epistemik zarurat sharoitida fanlararo yondashuv —
harbiy ilmiy bilishning empirik emas, balki konseptual tayanchiga aylanmoqda.

Harbiy tadqiqotchi faoliyatining zamonaviy bosqichida yangi ilmiy bilimlarni
shakllantirish nafagat mavzuning murakkabligi, balki uni tahlil qilishda metodologik
yondashuvlarning ko‘lamiga bog‘liqdir. An’anaviy tarzda harbiy soha texnik va taktik
aspektlarga asoslangan bo‘lsa-da, XXI asrning xavfsizlik muammolari kop o‘lchamli,
sotsiokognitiv, axborotiy va madaniy xususiyatlarga ega bo'lib, bu holat harbiy ilmiy faoliyatni
fanlararo yondashuvlar asosida qayta konseptualizatsiya qilish zaruratini tug‘dirmoqda. Yangi
ilmiy bilimlar endilikda mustaqil tarmogqlarning ichki dinamikasidan emas, balki turli
intellektual sohalar kesishmasida yuzaga kelayotgan gibrid tafakkurdan ozuqa olmoqda.

